
3. Ongietorria 

 

Ekonomia Sustapen, Turismo eta Landa Inguruneko diputatuak hasi du saioa. “Lehenik 

eta behin, eskerrik asko etorri zareten guztioi. Eskerrik asko zuen denboragatik eta zuen 

ekarpenengatik. Nik sarrera labur bat egingo dut. Aurreko jardunaldian saiatu ginen 

azaltzen zergatik den garrantzitsua etorkizuneko lana, eta haren barruan, lanaren 

zentzua. Bi gai hauek gure enpresen lehiakortasunarentzat garrantzitsuak izango direla 

uste dugu. Hasierako zati honetan egiteko moduaren gainean hitz egitea gustatuko 

litzaidake. Hau da, nolaren inguruan. Askotan hitz egiten dugu gauzen zergatiaz: 

zertarako egiten diren gauzak. Horiek enpresen lehiakortasunarentzat garrantzitsuak 

direla uste dugu. Baina, nola landu nahi dugu hori? Hori izango litzateke gaurkoa. 

Diputatu Nagusiak askotan esaten du zer egiten dugun bezain garrantzitsua dela nola 

egiten dugun.” 

 

Ekonomia Sustapen, Turismo eta Landa Inguruneko diputatuaren arabera, “Etorkizuna 

Eraikizek jarduteko modu bat bereganatu du hasieratik. Egiteko modu horrek 

lankidetzazko gobernantza izena du. Elkarlana erraz esaten den hitz bat da, baina 

esfortzu asko eskatzen duen zerbait da. Etorkizunerako garrantzitsuak diren gai horietan 

lankidetzan jardun behar dugu. Elkarlanak onura asko ditu: prozesua ekarpenekin beti 

aberatsago izango da; denok gure proiektu bezala ulertuko dugu; legitimitatea irabaziko 

da; denok edukiko dugu zerbait proiektu hauetan. Lankidetza beharrezkoa dugu 

diagnostiko onak egin ahal izateko. Gainera, kapilaritatea irabazten da. Eta, kapilaritate 

horrek informazioa ematen digu. Horrez gain, proiektua ezartzerako garaian ere 

lankidetzak asko lagundu dezake. Gertutasunetik egingo da. Bi direkziotako kapilaritate 

bat da.” 

 

Ekonomia Sustapen, Turismo eta Landa Inguruneko diputatuak esan du “aurrean 

ditugun erronkak denenak dira. Hori dela eta, denen artean konpondu behar diren 

arazoak dira. Denon erronkak dira, lurraldeko erronkak dira. Erronka horien definizioan 

eta erronka horiei aurre egiteko garaian, lankidetzak asko lagundu dezake. Egia da 

denbora gehiago eskaini behar zaiola prozesuari. Egia da dibertsitatea kudeatu behar 

dela. Baina, merezi duen zerbait da. Hala ere, esfortzu bat eskatzen du. Izan ere, 

elkarlanean lan egiteak ez du esan nahi gauza guztiekin bat egiten denik. Guk garbi 

daukagu lankidetzazko formatu batean joan behar dugula. Gaurko saioan honen 

gainean hausnartuko dugu. Esan beharra daukat gure partetik sinisten dugula. Baina, 

badakigu ere denbora eta lana eskatuko digula prozesu honek. Izan ere, badakigu 

gizakiek askotan irtenbide errazak bilatzen dituztela. Eta, honelako prozesu batek 

denbora eta esfortzua eskatzen ditu. Honaino nire gaurko aportazioa. Berriz ere eskerrik 

asko etorri zareten guztioi.”  

 

 

 

4. Lankidetzazko gobernantzaren aurkezpena 

 

Proiektu Estrategikoetako Zuzendariak hartu du hitza. “Lehenik eta behin zenbait gako 

emango ditut, prozesuaren eta agendaren inguruan. Hasteko, think tank honetan 

metodologia bat garatu nahi da. Metodologia hori etorkizuneko lanaren zentzuaren 

inguruan aplikatzeko helburua dago. Etorkizuneko lana ondo ulertzea lehiakortasunaren 

gakoa dela uste dugu. Hori dela eta, enpresekin esperimentatuko dugu.  Dagoeneko 6 

enpresako multzoa osatuta dago proiektu pilotuak egiteko, eta esperimentazioa egingo 

dugu lanaren zentzuaren inguruan. Lehen Diputatuak aipatu duen moduan, 

kapilaritatea lortzeko tresna oso egokia izan daiteke lankidetzazko gobernantza. Azken 

finean, metodologia hori enpresetara iritsi behar da. Behin esperimentatu eta proba 

pilotu batzuk egin eta gero, esperimentazio prozesu honek programa publiko batean 

bukatu beharko luke, bidean ikasi dugun guztia programa horretan aplikatu ahal 

izateko. Hori izango litzateke gure helburua.” 

 

Proiektu Estrategikoetako zuzendariak esan du “agendari dagokionez, gutxi gorabehera 

ezarrita dago. Saio batzuetan lanaren zentzua landuko da, eta besteetan, lankidetzazko 

gobernantza. Lanaren zentzuko saio horietan proiektu pilotuak aztertzen joango gara. 

Azaroan adibidez ingeniari talde bat etorriko da. Ingeniari horiek ez dabiltza ingeniari 

lanetan, nahiz eta formakuntzaz ala izan. Hori dela eta, haiekin hitz egiteko aukera 

izango du. Beste saioetan gobernantzarekin harremana duten gaiak landuko dira. 

Adibidez, industria 4.0ko proiektuen inguruan jardungo dugu saio batean. Azken finean 

gai horiek konbinatzen joatea da ideia. Nire parterik uste dut nahikoa esan dudala. 

Orain, Orkestrako Bideratzaileari emango diot hitza.”  

 

Orkestrako Bideratzaileak aipatu du “mahi gainean txosten batzuk utzi dizkizuegu. 

Txosten hori Foru Aldundian egin zen beste proiektu batean oinarritzen da. Txosten hori 

idazteko beharra DFG1 eta DFG3k planteatu zuten bere momentuan. Hori dela eta 

DFG3ri emango diot hitza, berak txosten horren oinarriak azkar batean azaldu ditzan.” 

 

DFG3k hartu du hitza. “Lehenik eta behin arratsalde on eta eskerrik asko gaur 

arratsaldeko saioan parte hartzeagatik. Txosten horretan Etorkizuna Eraikizeko bi 

ezaugarri nagusi azaltzen dira. Bata lankidetzazko gobernantza izango litzateke. Bestea, 

esperimentazioa. Liburuxka hau 2019an idatzi zen. Ia 10 urteko esperientzia zegoen 

momentu hartan. Guk horri lurralde garapeneko laborategia deitu diogu. 2009an hasi 

zen proiektua, Gipuzkoa Sarean izenarekin. Bilakaera bat izan zuen sortu bezain laster. 

Izan ere, 2011an gobernu aldaketa bat egon zen. Hala ere, proiektua bere baitan 

mantendu egin zen. Aurreko legealdian ere jarraipena eman genion proiektuari. Lurralde 

laborategian bi lan mota egin genituen. Alde batetik, lurralde garapen esparruan, maila 

anitzeko gobernantza eraikitzen ibili ginen. Esparru horretan, harreman estuena 

garapen agentziekin izan genuen. Esparru horretan, aurreko legealdian, hitzarmen bat 

sinatu zen: espazioak eta prozedurak zehazteko. Beste alde batetik, ko-kreazioko 

prozesuak bultzatu dira. Arlo horretan, adibidez, Industria 4.0ko proiektuak kokatu 

ditzakegu.” DFG3k esan du “Gipuzkoa Sarean proiektuan egin duguna Etorkizuna 

Eraikizen adibide ona izan da. Hori uste dugu behintzat. Hori kontuan izanda, honakoa 

pentsatu genuen:  ikasitako guzti hori, Orkestraren bitartez, modu batean jasotzea. 

Ikasitako hori beste eremu batzuetara eraman nahi izan zen. Hau da, ikasketa hori 

eskuragarri izatea beste esparru batzuetan aplikatzeko.” 

 

DFG3k Orkestrako Bideratzaileari eman dio hitza. Orkestrako Bideratzaileak aipatu du 

“nik gaur azalduko dudana DFG3 esan duenarekin eta baita beste deliberazio talde 

batean egiten ari garenarekin lotuta dago. Beste ikasketekin sinergiak bilatzen saiatuko 

gara beti. Leku desberdinetan kontzeptu antzekoak erabiltzen ari baldin bagara, loturak 

eta indarguneak bilatzen saiatu beharko gara. Markoan partekatzen ditugun arazoak 

osotasunean ikusten ahalbideratuko digu.” Orkestrako Bideratzailearen arabera, 

“lankidetzazko gobernantza 2023ra bitartean lantzeko arrazoi batzuk daude. 

Lankidetzazko gobernantzako eredu bat eduki nahi da 2023rako. Hemen ikasten dena 

beste enpresa batzuetara eramateko. Beraz, gaur egingo dugunak erronka horri 

erantzuten dio.” 

 

Orkestrako Bideratzailearen arabera, “definizio bat eman behar da. Hau da, zer ulertzen 

dugu lankidetzazko gobernantzaz? Definizio hau da kultura politiko berriko taldeak 

landu duena. Abiapuntuan Etorkizuna Eraikizek zuen definizioa dago. Hala ere, gauza 

batzuk erantsi zaizkio. Horrela, lankidetzazko gobernantza politikagintzaren gune jakin 

batetik proposatzen den (gobernua) eta, funtsean, gobernuen eta gizarte zibilaren 

arteko komunikazio eta lankidetza modu berriak ezartzean oinarritzen den erantzun 

espezifikoa da, bai erakundeen baitan, bai erakundeen artean, instituzioen eta 

gizartearen arteko elkarlana indartzeko. Beraz, azken helburua elkarlana indartzea da. 

Hala ere, kultura politiko berriko deliberazio taldean honakoa planteatu zen: gobernutik 

bakarrik proposatu daiteke? Inork gehiago ezin du bultzatu? Ia definizio guztietan 

gobernua agertzen da, baina definizio guztietan proposamena ez da beti gobernutik 

etortzen. Etorkizuna Eraikizeko definizioan gobernutik etortzen da proposamena.”  

 

Orkestrako Bideratzailearen arabera “zenbait irizpide daude. Gobernuek, beren kabuz 

baino, gizartearekin lankidetzan eta interakzioan jarduteko borondatea agertu behar 

dute. Nire ustez, gure kasuan, gobernuak badu borondatea. Argi ikusten da gaurko 

bileran adibidez. Bestalde, gobernatzea, batez ere, lankidetzazko eta ikaskuntzazko 

dinamika irekia da, erabakiak baldintza hobeetan har daitezen. Beraz, lankidetza da, 

baina ikasketa ere bai. Espazio honetan ikasketa prozesu hori eman nahi da. Gobernuek 

entzuteko, hausnartzeko eta, zenbaitetan (baina ez ezinbestean), erabakitzeko guneak 

sortzen dituzte. Hauetan erabakimena nola gauzatuko den aurrez adosten da. Gune 

horiek ez dira hierarkia baten bitartez zuzentzen; aldiz, harreman horizontalak eratzen 

dira. Honek esan nahi duena da, hausnartzeko orduan, ez dagoela hierarkiarik. Erabaki 

gunean ez bezala, deliberazio gunean ez dago hierarkiarik. Denek posizio beretik hitz 

egiten dugu. Hala ere, beste deliberazio taldean duda bat sortu zen: erabaki guneetan 

ere irizpide hau bete behar da? Izan ere, lankidetzazko gobernantzako zenbait definiziok 

esaten dute eztabaida zein erabakiguneetan eman behar dela harreman horizontala. 

Beste definizio batzuek aldiz erabaki gunean horizontaltasuna egotea ez dute baldintza 

bezala jartzen. Hala ere, kultura politiko berriko deliberazio taldean hau planteatu zen: 

nahiz eta erabakigunean partaideek ez parte hartu, erabakiak hartuko dituztenak 

entzuteko jarrera izan behar dute. Hau da, deliberazioan planteatutako ideia eta 

proposamenak entzun beharko dituzte. Gure taldean lanaren zentzuaren inguruan hitz 

egiteak esan nahi du aurreko prozesuan deliberazio talde honetan planteatu ziren ideiak 

entzun zirela.”  

 

Orkestrako  Bideratzaileak irizpide gehiago aipatu ditu. “Gobernuaren eta eragile 

sarearen trukearen, eta lankidetzaren bidez ezartzen dira agenda publikoaren 

lehentasunak eta aplikazioak eta, hortaz, baita politika publikoenak ere. Lehen aipatu 

da, adibidez, 2023rako deialdi bat sortu nahi dela deliberazio talde honetan atera diren 

emaitzei erantzunez. Bestalde, egitura bereziak sortzen dituzte, gobernantza irekiaren 

eta lankidetzakoaren prozesuaren egonkortasuna sustatzeko lehendabizi, eta 

bermatzeko ondoren. Gaurko espazio hau egitura berezi bat izan daiteke. Hau da, 

espazio hau lankidetzazko gobernantzako espazio bat bezala definitu daiteke: baliabide 

batzuk, arau batzuk, etab. daude. Horrez gain, aktoreen aniztasuna hobesten da. Izan 

ere, aniztasuna positibotzat hartzen da. Horrez gain, ekintza lantzen da, ekintzatik ere 

ikasteko. Hau da, talde hau ez da teorikoa bakarrik. Kultura politiko berriaren oinarriekin 

bat egiten du. Elkarren arteko ebaluazioa bere lan moduetan txertatzen du. Prozesuak 

gardenak dira. Talde honetako dokumentuak web orrian txertatzen dira, adibidez. Talde 

honetako edo kanpoko ikerlari batek bilera hauek jarraitu nahi baditu, dokumentu 

guztiak web orrialdean izango ditu. Bukatzeko, konplexutasunetik definitzen da eta 

hortik ikuspegi sistemikoa garatzen du. Azkeneko hau lehen esan dudanarekin lotu behar 

da: talde hau beste taldeekin lotzea eta sinergiak bilatzea.” 

 

 

 

 

Orkestrako Bideratzaileak partaideei ea dudarik edo komentariorik duten galdetu die. 

“Hemen aipatu den definizio hau gonbita moduan ulertu behar da. Hau da, 2023 

bitartean definizio honen gainean eztabaidatuko dugu. Definizio hau lan tresna bat da, 

ez da zerbait finkoa. Beraz, galderarik ba al dauzkazue? Zerbait komentatzeko? Bestela, 

nire aurkezpenarekin jarraituko dut.”  Orkestrako Bideratzaileak aipatu du “atzo kultura 

politiko berriko saioa izan genen. Bertan, María José Canelek magiaz hitz egin zigun. 

Baina, magia horren atzetik lana egoten da. 4 irizpide jarri zituen.  Hau da, magia horren 

atzean zer dagoen. Hori dela eta, gu talde honetan juntatzeagatik ez da magia bakarrik 

gertatuko. Lan irizpide batzuk behar dira.”  

 

Orkestrako Bideratzaileak aipatu du “talde honetan ekintza ikerketa erabiliko da lan 

metodologia bezala. Gustavsenen marko bat erabiltzen dugu. Marko horren arabera, 

lehen pausoa komunikazio patroiak aldatzea izango da. Gu gaur hemen biltzea 

komunikazio patroi bat aldatzea da. Orain arte ez genuen horrela elkarri entzuten; orain 

arte ez genion elkarri horrela hitz egiten. Orain arte dialogoa beste modu batekoa zen, 

eta hori think tank honetan aldatu egin da. Edo, behintzat, komunikazio patroi hori 

aldatu nahi da. Lankidetzazko gobernantzak esaten du gela honetan, edo horrelako 

espazioetan, ez dagoela hierarkiarik. Edo, ez litzakela egon beharko. Denon iritziak balio 

du berdin. Patroi horien aldaketen ondorioz agenda berri bat sortu behar dela dio 

Gustavsenek. Agenda horretan esan behar dugu zer egin nahi dugun eta nola egin nahi 

ditugun gauzak. Saio hauetan honetan ari gara.” 

 

Orkestrako Bideratzaileak honakoa esan du: “askotan pentsatzen da komunikazio 

patroiak aldatzen direnean lankidetzazko gobernantza gertatu dela. Baina, hori ez da 

nahikoa. Hori hasierako pausu garrantzitsu bat da, baina ez da nahikoa. Agenda 

partekatua behar da; eta, agenda partekatu hori ekintzan nola gauzatzen den ikusi 

behar da. Zikloa itxitzeko hemen gertatzen ari dena nonbaiten lurreratu beharko luke. 

Hau da, politika publikoetan. Adibidez, lehen Proiektu Estrategikoetako Zuzendariak 

aipatu du 2023rako deialdi batzuk egin nahi direla. Hemendik deialdi horiek ateratzen 

badira, hau da, politika publikoetan transformazioa gertatzen bada, lankidetzazko 

gobernantzaren zikloa itxiko da. Oraindik ikusteko dago noraino iritsiko garen. 

Lehenengo pausua eman dugu. Agenda berri baten oinarri batzuk adosten ari gara. 

Baina, azken pausuak eman beharko ditugu zikloa ixteko.” 

 

Orkestrako Bideratzaileak aipatu du “prozesua ez da zerotik hasten. Eta hau 

garrantzitsua da. Egon dira zenbait debate. Adibidez, Gipuzkoako Foru Aldundiaren eta 

garapen agentzien artean hainbat debate egon dira. Debate horietan lurraldeko aktore 

desberdinen rolak zein izan beharko luketen eztabaidatu zen. Eztabaida horietan esan 

zen garapen agentzien rola sentsibilizazioa zela. Agentziek ez zuten rol hori guztiz 

onartu. Haien ustez, agentzien funtzioa sentsibilizazioaz haratago doa. Eztabaida bat 

ireki zen agentzien rola zein izan behar duen erabakitzeko. Proiektu Estrategikoetako 

Zuzendariak agentzien rola familia medikuarekin alderatu zuen. Hau da, ondoezik 

gaudenean, lehen balorazioa familia medikuak egiten du. Behin lehenengo diagnostikoa 

eginda, berak erabakitzen du tratamendua berak eman dezakeen edo ez. Berak ezin 

badu, espezialistara bidaltzen gaitu. Hori dela eta, esan daiteke, agentziek 

sentsibilitateaz gain, hastapeneko rola ere betetzen dutela. Hala ere, agentziek esan izan 

dute jakintza teknikoa falta zaiela. Edo, mugatuta daudela. Horrela, ingeniaritza 

enpresek rol bat jokatu zezaketela erabaki zen. Lanbide heziketak ere rol bat jokatu 

dezake.” 

 

Orkestrako Bideratzaileak aipatu du “agentziek zeharkako rola jokatu dezaketela. 

Espezialistara joan aurretik diagnostikoa egiten da. Hori da agentziek egiten dutena, 

azken finean. Enpresa txikiei zein teknologia erabili behar duten erabakitzen laguntzen 

diete agentziek. Gela honetan prozesu horretan parte hartu zuten zenbait partaide 

daude. Beraz, zerbait komentatu nahi baduzue, esan lasai. Prozesu mota hauek ez dira 

jardun intelektual hutsa. Prozesu hauetan tentsio edo liskar desberdinak sortzen dira. 

Tentsio horiek askotan bakoitzaren rolaren interpretazio desberdinekin lotuta daude. 

Hori dela eta, konfliktoaren kontzeptuari beldurra galdu behar zaio. Askotan esan 

digute: ezin al duzue beste kontzeptu bat bilatu? Saiatu gara, baina ez dugu topatu.  

 

Orkestrako Bideratzaileak aipatu du “kontuan hartu behar da eragile bakoitzak 

errealitate eta interes batzuk ordezkatzen dituela. Unibertsitatetik etortzen garenok 

errealitate bat ekartzen dugu hona. Enpresetatik berdin. Eta horrela denekin. Eta interes 

horien artean tentsioa sortu daiteke. Hau da, konfliktoa. Baina, beldurra galdu behar 

diogu honi. Ez da negatiboa. Sanoa da. Horregatik ezin dugu ariketa intelektual bat 

bezala definitu honelako prozesu bat. Negoziazio ariketa bat da. Egoera horietan ados 

ala ez egon gaitezke. Baina ez bakarrik helburuei dagokionez, baizik eta helburu 

horretara iristeko behar diren baliabideei dagokionez ere bai. Lortu behar dena da, edo 

ideala hori izango litzateke, helburu eta baliabideetan ados egotea. Momentu horietan 

ekintzara pasa behar da. Ekintzara pasatzen garenean desadostasunak sortuko dira. 

Hori dela eta, zikloa berriz hasi dela esan dezakegu.” 

 

Orkestrako Bideratzaileak aipatu du “desadostasunak inplizituak edo esplizituak izan 

daitezke. Zentzu horretan, zaila izaten da desadostasun horiek esplizitatzea. Oreka lortu 

behar da. Prozesua ez da puskatu behar. Baina, askotan, desadostasunak esplizitatzen 

ez badira, prozesuak gelditu egiten dira. Tamaina hartu behar zaio. Zein desadostasun 

esplizitatu behar den adostu behar da. Rolen gaian egon izan dira desadostasun 

gehienak. Hau da, zein da enpresen rola? Zein da agentzien rola? Zein da unibertsitateen 

rola? Rol horiek zein izan behar duten ikusten eta esplizitatzen joango gara.” Orkestrako 

Bideratzaileak esan du “presentazio honen helburua ideia orokor batzuk plazaratzea izan 

da. Lankidetzazko gobernantzaren prozesuaren nolakotasunen azalpen txiki bat egitea 

izan da nire helburua. Izan ere, horrelako prozesu batean gaude. Galderarik badago 

mesedez galdetu. Edo, komentarioren bat norbaitek egin nahi badu, orain da 

momentua. Bestela dinamikara pasako gara.”  

 

DFG1ek hartu du hitza. “Nire komentarioa honakoa da: proiektu asko konfiantza 

dagoelako aurrera ateratzen dira. Hau da, proiektu hori bultzatu duten pertsonen artean 

konfiantza dagoelako. Modu proaktibo batean bultzatu behar dugu jendartean 

konfiantza areagotzea. Hau da, jendeak jarrera hori bereganatu egin behar du. Ezin 

diogu suerteari harreman mota horiek eraikitzen utzi. Bilatu egin behar dira. Jarrera 

proaktiboa izan behar dugu.” 

 

Orkestrako Bideratzaileak esan du “konfiantza harremanak behar-beharrezkoak dira. 

Lehenengo pausua izan beharko luke konfiantza harremanak sortzea. Beste edozer 

baino lehenago landu behar den gauza bat da. Aurreko zikloan adibidez partaide askok 

esan zuten konfiantza giroa sortu zela. Hori, adibidez, prozesuaren emaitza bat bezala 

kontatu zen. Izan ere, konfiantza harreman hori derrigorrezkoa da prozesuak aurrera 

egiteko.” 

DFG3k hartu du hitza. DFG3k esan du “konfiantzak prozesuak azkartzea eragiten du. Hau 

da, konfiantza harremanak sortzen diren heinean, beste prozesu batzuk azkartzen dira. 

Adibidez, Elkarrekin Lanean prozesuan ikusi da konfiantzak prozesua azkartu duela. Edo, 

beste prozesu batzuk bultzatu ditzakela ikusi da. Gainera, sortzen den lankidetzazko 

gobernantza sakonagoa eta sendoagoa da. Lehendik sortzen diren konfiantzazko 

harremanek eragin handia daukate gerora etorriko diren proiektuetan. Adibide ugari 

daude. Gaurko bileran aipatu diren proiektu asko ezinezkoak izango ziren haien atzetik 

konfiantzazko harremanik ez bazeuden. Edo, askoz motelagoak izango ziren.” 

 

Orkestrako Bideratzaileak hartzen du hitza eta ea azken komentariorik ba al dagoen 

galdetu du. “Bestela, talde dinamikara egingo dugu salto. Taldetan galdera hauei 

erantzun beharko diegu: 1) Nola moldatu beharko genuke Lurralde Garapenerako 

Laborategian adostutako gobernantza eredua etorkizunean lanaren zentzua enpresekin 

landuko lukeen programa bat bultzatzeko? 2) Kontuan izan aurreko gobernantza 

teknologia ardatzean hartuta landu zela. Zein da teknologiaren aldaketa eta lanaren 

zentzuaren arteko lotura? Oraingoan aktore gehiago zaudete eztabaidatzeko. Zentzu 

horretan enpresak egotea aldaketa bat da. Nire ustez ikuspegi desberdinak ekarriko 

dizkigu. Dudarik badago, esan mesedez, eta bestela, lanean hasiko gara” 

 

4 talde desberdin osatu dira. 50 minutuz eztabaidatuko dituzte Orkestrako 

Bideratzaileak planteatutako galderak. Ondoren, ordezkari bat hautatuko dute. Hark, 

gero, taldean aipatu diren ideia garrantzitsuenak beste partaideei azalduko dizkie.  

5. Talde dinamika 

 

Talde dinamika bukatu eta gero Proiektu Estrategikoetako Zuzendariak hartu du hitza. 

“Hautatu mesedez bozeramaileak. Behin hautatuta, bozeramaile bakoitzak taldean 

eztabaidatu diren ideia garrantzitsuenak azaldu beharko ditu.”  

 

Talde dinamikaren emaitzak hauek izan dira. 

 

Lehenengo taldea: 

 

Lehenengo taldearen bozeramailea ECO31 da. ECO31k honakoa esan du: “gure taldean 

zenbait ideia aipatu ditugu. Eusko Jaurlaritzara iristeko Zuzenean existitzen da. Horrela, 

enpresak Eusko Jaurlaritzara iristen dira. Horrelako zerbait behar da, baina 

Gipuzkoarako. Hau da, entitate publikoetara iristeko zerbait behar dute enpresek. 

Zuzenean gipuzkoar bat behar da. Gobernura jotzen dutenean, enpresa asko galdu 

egiten dira. Talde honetan hori arazo moduan ikusi da. Gainera, hori ez da Gipuzkoako 

Foru Aldundiarekin bakarrik gertatzen. Gipuzkoan dauden gainerako entitate 

publikoekin ere gertatzen da. Hori lehenengo puntua izango litzateke. Bigarrena puntu 



 

 15

bat ere eztabaidatu dugu. Ideia hau orain dela denbora bat egon nintzen hirugarren 

sektoreko bilera batetik atera dut. Ideia honakoa da: portal moduko bat behar dugu, 

enpresa eta entitate publikoak harremanetan egoteko. Egon nintzen bilera horretan 

hirugarren sektoreko testuingururako planteatzen zen. Baina, sektore guztientzat balio 

dezake. Konektagarritasuna beharrezkoa dela uste dugu. Soluzioa portal moduko bat 

izan daiteke. Espazio horietan, enpresez gain,  enpresa elkarte edo beste mota bateko 

agentziek ere parte hartu dezakete. Klusterrak, besteak beste. Horiek ere bere 

aportazioa egingo lukete. Enpresetan gai honekin sentsibilizatua dagoen pertsonaren 

bat egotea da aipatu den beste ideietako bat. Kalitatea, arriskuen prebentzioa edota 

beste gai askorekin egiten den bezala, gai honekin sentsibilizatua dagoen norbait 

enpresan egotea egokia litzateke. Gai honekin lotuta dauden ideiak transmitituko dituen 

pertsona bat izango litzateke.”  

 

Bigarren taldea: 

 

Bigarren taldeko bozeramailea ECO20 da. “Konklusioak baino, eman den eztabaida 

azalduko dizuet. Bitartekari bat behar da enpresa eta adituen artean. Zubi lana egingo 

duen eragile baten beharra azpimarratu da. Hala ere, zein da zubi lanean ibiliko den 

eragile hori? Agentziak baino, enpresa-elkarteak edo klusterrak aipatu ditugu. Bestalde, 

esperimentazio proiektu hauek nola egingo diren eztabaidatu dugu. Zein izango da 

unibertsitateen papela? Izan ere, lanaren zentzuak lan ildo desberdinak izan ditzake. Eta 

inor ez da aditua denetan. Hori dela eta, beste motatako adituen beharra egongo 

litzateke kasu batzuetan. Adibidez, aholkularitza enpresen beharra. Eztabaida bat sortu 

da honen inguruan. Ez da argitu zein den soluzioa.” 

 

DFG3 ere bigarren taldeko partaide da, eta hitza hartu du hau esateko: “Kasu honetan, 

6 proiektu pilotu daude. Proiektu horiek Mondragon Unibertsitateak eramaten ditu. 

Baina aipatu dugu beste eragileren bat egon daitekela. Enpresa-elkarteak  edo 

aholkularitza enpresak, besteak beste.” 

ECO20k hartu du hitza berriz. “Adibide batzuk jartzen hasi gara. Enpresekin hitz egiten 

hasi gara: zer motatako esperimentazioak egin, nola egin, zein norabidetan, zein lan ildo 

nahi diren jorratu, etab.  Ekimen horiek enpresaren agendarekin ahalik eta ondoen 

txertatzeko enpresen helburuak eta erronkak kontuan hartu beharko ditugu. Enpresa 

horiek egin behar dituzten prozesuak identifikatu beharko lirateke, prozesu horietan egin 

nahi ditugun proiektuak errazago txertatzen baitdira.  Enpresa batzuk aholkularitza-

enpresekin lanean ari dira, eta zenbait lan ildo ireki dituzte. Horiek aprobetxatu behar 

dira. Kasu batzuetan unibertsitateak egingo du aditu moduan. Beste kasu batzuetan 

aldiz, beste eragile batzuk egingo dute. Esan dugun bezala, aholkularitza enpresak 

adibidez. Hala ere, unibertsitateek prozesuak gertatzeko baldintzak bermatuko dituzte 

eta sortutako ezagutza hori jaso beharko dute.”  

 

 

 

 

Hirugarren taldea: 

 

ECO5ek hartu du hitza. ECO5ek esan du “lanaren zentzuaren inguruan hitz egiten 

dugunean garrantzitsua da jakitea ze momentutan hitz egiten dugun. Gure ustez, 

pertsonei buruz hitz egin behar da, enpresei buruz hitz egin beharrean. Hala ere, honen 

inguruan eztabaida egon da. Izan ere, enpresa pertsona da, eta alderantziz. Denbora 

gehiena horren gainean egon gara hitz egiten. Eztabaida eta gero, bi agertoki marraztu 

ditugu. Alde batetik, gai hau pertsonaren ikuspuntutik nola landuko den hitz egin dugu. 

Baina, pertsona ulertuta arlo profesionaletik haratago. Izan ere, pertsonak lehenagotik 

eragin dieten iritziekin joaten dira arlo profesionalera. Adibidez, eskola garaian garatu 

dituzten ideia eta iritziekin. Hori dela eta, ideia ona dela uste dugu gai honen inguruan 

formatzea lan esparrura sartu baino lehen. Gai hau ezin da  lan esparruan bakarrik 

ulertu, ezta bertara mugatu ere. Haratago doan gai bat da.  

 

ECO5ek honakoa esan du: “sentsibilizaziotik hasi behar da. Sentsibilizazio hori familia 

eta hezkuntzan landu behar da. Hau da, pertsonen baloreak formatzen diren 

esparruetan. Lan esparruan, industria 4.0 proiektuarekin erabili zen eskema egokia dela 

uste dugu. Garapen agentzien garrantzia aipatu dugu. Horrez gain, enpresa-elkarteek, 

unibertsitateek edota lanbide heziketako zentroek izan dezaketen garrantzia ere 

azpimarratu dugu. Arlo orokorragoan unibertsitate, garapen agentzia eta enpresa-

elkarteen papera azpimarratu dugu. Arlo konkretuagoan, antolakunde bakoitzaren 

arabera joango da. Hau da, enpresa bakoitzak bere formatua bilatu beharko du.” 

 

Laugarren taldea:  

 

ECO32k hartu du hitza. ECO32k esan du “gure taldean emozionatu egin gara eskema 

egiteko orduan.  Etorkizuneko lana gaur egungoarekin alderatuta oso desberdin 

planteatu dugu. Planteatu dugun eskeman bi lan-ildo proposatu ditugu. Alde batetik 

pertsona dago. Pertsona bakoitzak bere aukera eta itxaropenen inguruan hausnartu 

beharko du. Hau da, zer espero du lanaz pertsona bakoitzak. Ondoren, diagnostiko bat 

egin beharko da langileek lanaren etorkizunari buruz dituzten itxaropenei buruz. 

Diagnostiko hori zein aktorek egin dezakeen eztabaidatu dugu. Gure ustez lanbide 

heziketako zentroek eta unibertsitateek egin dezakete lan hori. Bestetik, enpresa-

jarduera aipatu dugu. Batez ere, enpresa txiki eta ertainen kasua aipatu dugu. Izan ere, 

enpresa handiek, enpresa txiki eta ertainek ez bezala, estrategia bat definituta izan ohi 

dute.” 

 

ECO32k aipatu du “enplegua bi moduetan ulertzen hasi beharko gara. Alde batetik, 

modu tradizionalean. Hau da, enpresak langileari lan tradizionala egiteko baldintzak 

bermatu beharko dizkio. Baina, beste alde batetik, lana beste zerbait ere izango da. 

Enpresek langileari baloreak eta estrategiak bermatu beharko dizkiote. Hau da, lana bi 

moduetan ulertu beharko dugu. Baina, aldaketa honek diseinu bat beharko du. Hori dela 

eta, 2023rako proiektu pilotuetan diharduten enpresek diseinu hori beharko dute. 

Bestalde, sentsibilizazioa oso garrantzitsua izango da. Sentsibilizazioan hainbat aktoreek 

parte hartu beharko dute. Erakunde publikoek ere zeregin garrantzitsua izango dute 

sentsibilizazio-lanean. Gainera, desberdintasun bat egin beharko da. Alde batetik, orain 

lanean dauden pertsonak. Eta bestetik, oraindik lanean ez dauden pertsonak edo 

langabezian daudenak. Difusioak ere garrantzia izango du. Gainera, esan den guztiak 

lurraldeko estrategiekin bat egin behar du. Adibidez, Eusko Jaurlaritza egon behako da.”  

 

6. Saioaren amaiera 

Talde bakoitzeko bozeramaileak hitz egin ondoren, Proiektu Estrategikoetako 

Zuzendariak hartu du hitza eta partaide guztiei eskerrak eman dizkie. “Beti bezala, bi 

gauzatxo. Alde batetik, ebaluazio orriak bete mesedez. Eta, bestetik, gogoratu aurtengo 

azken bilera azaroak 25ean izango dugula. Saio horretan formakuntzaz ingeniari diren 

pertsona batzuk izango ditugu, eta haien esperientzia azalduko digute. Izan ere, 

ingeniari izateari utzi diete. Norabide aldaketa hori azalduko digute”. Saioari amaiera 

emateko Ekonomia Sustapen, Turismo eta Landa Inguruneko Diputatuari eman dio hitza. 

 

Ekonomia Sustapen, Turismo eta Landa Inguruneko diputatuak eskerrak eman dizkie 

partaide guztiei. “Saioa bukatzeko zertxobait esatea gustatuko litzaidake. Orain bete 

behar dituzuen ebaluazio orrietan ordu aldaketarik egin nahi duzuen azaltzea gustatuko 

litzaiguke. Adibidez, saioa ordu bete bat aurreratzea. Saioa arratsaldeko 4tatik 6tara 

izatea. Beste aukera bat goizean izango litzateke. Horrelako aldaketarik nahi baduzue, 

idatzi mesedez. Berriz ere eskerrik asko.”   

7. Eranskinak 

a. Saioan erabilitako aurkezpena 

b. 13. Lan dokumentua 

 

THINK TANK 

Etorkizuneko lanaren inguruko deliberazio prozesua: 13. Lan-dokumentua 

LANKIDETZAZKO GOBERNANTZA: OINARRI KONTZEPTUALAK ETA LEHEN 

GERTURAPENA 

(2021eko urriaren 21a) 

Sarrera 

Dokumentu hau deliberazio taldearen bigarren faseko hirugarren saioari dagokio. 

Aurreko saioetan fase berri honen oinarriak jarri eta lanaren zentzua landu ziren. 

Hirugarren saioan lankidetzazko gobernantza aztertu zen. Kontzeptu honen inguruko 

deliberazioak helburu bat du fase honetan: esperimentazioaren bidez lanaren zentzua 

lantzeko metodologia bat definitzen denerako, politiken ekosistemako eragileen 

arteko gobernantza eredu berri bat adostuta izatea, metodologia honekin enpresetara 

modu eraginkorrean iritxi ahal izateko.  

Saioan zehar lankidetzazko gobernantzaren ezaugarriak landu ondoren, Gipuzkoako 

Foru Aldundiak (GFA) eskualdeetako garapen agentziekin eta lanbide heziketako 

zentroekin jadanik adosturiko gobernantza eredu bat aurkeztu zen. Proposamena 

eredu honetatik abiatu eta hau egokitzea izan zen, think tankean parte hartzen duten 

beste eragileek ere eredu honetan euren tokia izan dezaten. Lan dokumentu honetan, 

alde batetik aurkeztutako eredua jasotzen da eta, bestetik, partaideek eredu hau ber-

definitzeko egindako ekarpenak.   

 

Aurkeztutako eredua 

 

Jarraian aurkezten den irudiak abiapuntuan hausnarketarako proposatu zen 

gobernantza eredua jasotzen du. 

Aurreko ereduak GFAren politiken baitan, eta aldundiarekin elkarlanean, eskualde 

garapen agentzientzako eta lanbide heziketa zentroentzako adostu ziren rolak jasotzen 

ditu.   

 

Eredu berriaren eraikuntzarako proposamenak 

 

Deliberazio taldek partaideei aurreko eredutik abiatuta, etorkizunean lanaren 

zentzuaren inguruko metodologia bat enpresetara eramateko zein gobernantza 

eredurekin lan egin beharko litzatekeen galdetu zitzaien. Horretarako gogora arazi zen 

deliberazio taldean gaur egun, ereduan jasotako agentzia eta zentroez gain, Adegi, Asle 

eta merkataritza bazkundea ere ari direla lanean.  

Datozenak, dinamikaren emaitzetatik jasotzen diren ekarpenak dira: 

• Aurkeztutako eredua egokia da, agentziez eta lanbide heziketako zentroez gain 

garrantzitsuak dira enpresa elkarteak eta unibertsitatea ere 

• Gai honetan enpresa eta adituen arteko zubi lana egingo duten eragileak behar 

dira, agentziak, enpresa elkarteak eta klusterrak aipatu dira, iritzi desberdinak 

atera direlarik bakoitzaren egokitasunaren inguruan 

Lurralde garapeneko laborategiak 

emandako oinarriak

FAMILIA MEDIKUA
• Kultura eta jarreren 

eraldaketa
• Bidelagun sarearen osaketa
• Enpresen arteko lankidetza 

eta ikasketaren sustapena
• Baldintza ez teknologiko 

batzuen garapena
• Programa publikoekin lotura

• Enpresa batek zein 
teknologia txerta dezakeen 
edo beharko lukeen jakiten 
lagundu

• Teknologian oinarrizko

jakintza maila  txertatu edota 
sarean jardun beste 
zeharkako adituak txertatuz 
(beste LH zentroak TkGune
bitartez adib.)

• Ezagutza aditua duten beste 
eragileak identifikatu, euren 
ezagutza txertatu eta 
zubilana egin

Sentsibilizazioa

Hastapena

Zeharkako
aditua

Gaikako
aditua

(ZZTT, unib., 
teknologia

hornitzaileak, 
zerbitzu

aurreratuak, etab.)

Jarraipena

Garapen 
agentziak

Lanbide Heziketa

LG Laborategian lankidetzan landutako GFAren programak

• Sentsibilizazioa eta difusioa lan garrantzitsuak izango dira. Erakunde publikoen 

papera garrantzitsua izango da honetan, nahiz eta beste eragile batzuek ere 

parte hartu ahal izan 

• Prozesuaren momenturen batean, gaur egun unibertsitatea egiten ari den 

papera garatzeko, aholkularitza enpresen beharra aipatu da. Toki honi 

dagokionez ere aipatu da unibertsitateak hasieran jakintza sortuko duela, 

ondoren aholkularitzek egin dezaketela gertutik lan enpresekin, baina amaieran 

unibertsitateak berriro prozesu horien inguruko informazioa jasotzea 

garrantzitsua dela 

• Esperimentazioan diharduten enpresen papera eredu bat diseinatzea da non 

enpresek langileari balioak eta estrategiak bermatuko dizkien 

• Enpresa bakoitzak kalitatea edo segurtasuna lantzeko erreferentziazko 

pertsona bat duen moduan, honetarako ere eduki beharko luke 

• Guzti honek lurralde estrategiaren parte izan behar du eta, adibidez, Eusko 

Jaurlaritzarekin ere lankidetzan egin behar da 

• Administrazio publikoaren programa guztiak modu bateratuan egon beharko 

lukete eskura, horretarako izaera digitaleko elkargunean ere pentsa daitezke 

• Gai honekin pertsonengana iritxi behar dugu, ahal bada lan mundura sartu 

baino lehen, hezkuntza sisteman eta familian. Ondorioz, enpresa txiki eta 

ertainetara iritxiko litzatekeen lan ildoaz gain, pertsonengana iristeko lan ildoa 

behar dugu, honetarako lanbide heziketa eta unibertsitatea garrantzitsuak izan 

daitezke 

Hauetan oinarrituz, ondorengo irudia prestatu da jadanik prozesuan dauden eragileen 

rolak jasotzeko. 

   

 

 

Lanaren zentzua garatzeko gobernantza eredua

Esperimentazioa: 
unibertsitatea eta 

enpresak

Zubilana: 

(sentsibilizazioa, 
hastapenak): enpresa 

elkarteak, 
merkataritza elkargoa, 

agentziak, lanbide 
heziketa)

Enpresetan 

lanketa: enpresak 
eta aholkularitzak

Jarraipena: enpresa 
elkarteak, merkataritza 

elkargoa, agentziak, 
lanbide heziketa, 

prozesuaren inguruko 
informazioa jasoz 

Prozesu osoa bermatu, lurraldearen 
estrategietan txertatuz eta Eusko 
Jaurlaritzarekin elkarlanean: GFA

Pertsonekin zuzeneko 
sentsibilizazio eta 

hausnarketa lan mundura 
iritxi aurretik: 

unibertsitatea eta lanbide 
heziketa

Lan-eremuko
lanketa

Pertsonen
eremuaren  
lanketa

c. Talde-dinamikako emaitzak 

d. Saioko programa 

 

THINK TANK 

 

ETORKIZUNEKO LANAREN INGURUKO DELIBERAZIO TALDEA 

AURREZ AURREKO SAIOA (GUNEAN), 2021ko urriak 21, 17:00tan 

 

SAIOAN LANDUKO DEN GAIA 

Aurreko saioan lanaren zentzuaren inguruko oinarriak jarri ondoren, oraingoan  

lankidetzazko gobernantzaz arituko gara eta taldeak hau nola landu dezakeen  

aztertuko dugu etorkizunean programa berri bat bultzatu ahal izateko. 

 

 

SAIORAKO AGENDA 

• Sarrera  

• Lankidetzazko gobernantzaren ardatz desberdinen aurkezpena  

• Lankidetzaren oinarriak jartzeko dinamika  

• Itxiera 

 

 


